
OU ENTERESE POU VIN FÈ PATI INISYATIV EKITE PPSD AK 
APATENANS YO? 
Biwo Ekite ak Apatenans lan ap chèche volontè pou rejwenn 
Komite Konsiltatif la. Yo envite paran, elèv ak manm yo nan 
kominote a pou patisipe. Premye rankont nou an pral fèt nan jou 
Jedi 8 Desanm 2022 a, soti 4:30 p.m. rive 6:30 p.m. Rejwenn 
nou pou aprann plis sou gwoup la ak travay k ap vini an. Tanpri 
Reponn ak Envitasyon an isit la pou rankont enfòmatif sa a.  Nou 
pral genyen sèvis entèpretasyon disponib nan rankont lan tou.

KONFERANS RESPECT STUDENT EQUITY LEADERSHIP 
Konferans (Raising Expectations for Student Perspectives, 
Experiences, Consciousness, and Traditions, RESPECT) 
“Ogmante Atant pou Pèspektiv Elèv, Konsyans, ak Tradisyon” 
pral fèt nan Marriott Hotel ki sitiye nan Orms St. nan Providence, 
soti 8:30 a.m. - 2:30 p.m., nan dat 16 Novanm nan. Konferansye 
Prensipal la ak Animatè sesyon sa a pou 60 lidè elèv lekòl 

segondè yo se pral Mr. William Winfield, youn nan oratè 
pwofesyonèl yo plis chèche pou enspire epi aktive elèv ak 
edikatè yo Ozetazini. Mesye Winfield soti Rhode Island. Si ou 
enterese asiste, tanpri kontakte direktè lekòl ou an.

Dirije ak Aprann avèk Dr. Gholdy Muhammad

Nan dat 30 Novanm nan, Dr. Gholdy Muhammad, edikatè ak 
otè Cultivating Genius: An Equity Framework for Culturally and 
Historically Responsive Literacy, pral anime yon sesyon travay 
vityèl pou pwofesè ak lòt edikatè nan PPSD ki enterese yo. Yo 
pral rezève yon kantite syèj pou manm yo nan kominote a ak 
paran yo. Doktè Muhammad ofri yon apwòch inik, kiltirèl, epi 
istorik pou cultivating genius ak lajwa nan edikasyon. Li pral 
prezante estrikti ekite, ki rele Modèl HILL, pou ede edikatè yo 
devlope istwa, idantite, alfabetizasyon, ak liberasyon elèv yo. 

S E  B O N  N O U V È L :  P P S D  N A N  L A P R È S
• Yo te Nomew Jeremy Pena, ki Se Ansyen Elèv nan Classical antanke MVP World Serie, 

Li Dirije Astros Nan Tit 2022 a 
ABC6, 5 Novanm

• Absans kwonik ap amelyore nan lekòl Providence yo 
WPRI, 28 Oktòb

• Nouvo Laboratwa STEAM nan Vartan Gregorian, Jounal Providence 28 Oktòb

• Esek Hopkins Middle School sipòte fanmi ki deplase akoz dife yo 
WJAR, 26 Oktòb

• Ansyen reseptè laj Patriots la Malcolm Mitchell vizite lekòl primè Providence lan 
ABC6, 25 Oktòb

Sipè-entandan an Javier Montañez Ed. D. pale 
avèk animatè radyo yo pandan yon dènye ribrik 
nan Radyo 102.1FM Power 1110.

K O N E K S Y O N

BYENVINI ELÈV NOU YO MANM PÈSONÈL NOU YO NOUVÈL

K W E N  S I P È - E N T A N D A N  A N

1 0  N O VA N M  2 0 2 2

Byenvini nan dènye edisyon bilten chak de semèn Distri Lekòl Piblik  
 
Providence (PPSD) la! Si oumenm oswa yon moun ou konnen rate nenpòt nan 
bilten nou yo, ou ka jwenn edisyon ki pase yo sou sitwèb Distri a nan plizyè lang.

Semèn sa a te pote anpil bèl nouvèl ekstrawòdinè pou lavi distri nou an. Elektè 
yo nan Providence te apwouve yon obligasyon $125 milyon dola pou envesti 
nan lekòl nou yo, epi elektè yo nan tout eta a te apwouve yon obligasyon $250 
milyon dola pou konstriksyon lekòl ke Providence pral benefisye anpil. Sa ba nou 
opòtinite pou amelyore batiman yo te inyore pandan plizyè deseni, epi chanje yo 
an etablisman aprantisaj modèn. 

Mwen vrèman kwè ke senk lane k ap vini yo pral chanje fòm Distri Lekòl Piblik 
Providence lan jan nou konnen l deja. Nou ka soti nan Solisyon Pwovizwa yo 
epi mete elèv ak edikatè nou yo nan lekòl 21yèm syèk yo merite a. Kounye a, se 
sèlman 5% batimanm lekòl nou yo ke yo klase kòm etablisman wot kalite pou 
aprantisaj. Sa pa akseptab, epi sa montre yon mank envestisman ki te fèt nan 
lekòl vil nou yo depi plizyè jenerasyon.

Avèk nouvo opòtinite sa a, nou dwe adapte envestisman nou yo ak aspirasyon epi ak modèl enskripsyon kominote nou yo. 
Kounye a obligasyon sa yo vote, nou dwe aji byen vit pou rasanble opinyon kominote a ak sa elèv ak fanmi nou yo vle nan lekòl 
nou yo. Epitou nou dwe asire ke nou aji byen vit, pandan n ap itilize metòd ki ekonomize tan tankou espas tranzisyon pou ede 
pwojè yo avans pi vit. Epitou nou bezwen entelijan nan depans nou yo, pou pwofite de chak dola.

Sa se yon moman ekstrawòdinè pou Lekòl Piblik Providence yo. Nou te plase dènye lane yo ap kreye fondasyon Plan Daksyon 
pou Redrèsman nou an anplas. Epi avèk nouvo envestisman sa a nan men elektè yo, nan Providence ak Rhode Island, nou prè pou 
mennen bagay yo nan pwochen nivo a. Mwen pa ka tann pou wè sa ane k ap vini yo rezève pou nou!

FWA SOU CHWA NEN LEKÒL
Yo pral òganize Fwa sou Chwa nan Lekòl Piblik Providence 
lan nan jou Jedi 17 Novanm nan, apati 6 p.m. rive 8 p.m. 
nan Akademi Karyè ak Teknik Providence lan (PCTA) ki chita 
kò l nan 41 Fricker Street nan Providence. Paran ak elèv yo 
ka aprann enfòmasyon ki enpòtan sou Jadendanfan, Lekòl 
Twazyèm Sik, ak Lekòl Segondè yo, plis manje gratis ak 
amizman pou elèv! Ale sou www.providenceschools.org pou 
aprann plis.

PWOCHEN JOU Y AP LAGE BONÈ A
Sa a se yon rapèl amikal pou fè tout lekòl yo konnen pwochen 
konje pa mwa anvan lè dezèdtan an ap Mèkredi 16 Novanm 
nan, pou devlopman pwofesyonèl pwofesè yo. Fanmi lekòl 
segondè yo ta dwe sonje lè yo lage mèkredi yo diferan de lè 
regilye yo lage lekòl pou elèv lekòl segondè yo. Lekòl twazyèm 
sik yo pral lage a 12:40 p.m. nan dat 16 Novanm nan pou 
pèmèt otobis yo rive alè pou lòt lekòl k ap lage bonè tou nan 
jou sa a. Fanmi yo ta dwe sonje tou pou yo tcheke orè yo nan 
sant rekreyasyon lokal yo paske kèk ka pa louvri jiska 3 p.m. 
akòz anplwaye yo.

SEMÈN NASYONAL POU SIKOLOJI ESKOLÈ
Semèn sa a (7 Novanm jiska 11 Novanm) Lekòl Piblik 
Providence yo fyè pou rejwenn distri yo nan tout peyi a pou 
selebre Semèn Nasyonal pou Sikoloji Eskolè a! Sikològ yo 
soutni kapasite elèv yo pou aprann ak kapasite edikatè yo pou 
anseye nan divès fason ki enpòtan. Klike isit la pou aprann plis 
sou sèvis yo bay yo, kilès yo sipòte, ak poukisa Sikològ Eskolè 
yo se yo yon bezwen esansyèl nan lekòl yo. Epitou ou ka 
jwenn enfòmasyon pou kontakte Sikològ Eskolè yo nan chak 
batiman nou yo, kouvèti medya pou bèl travay y ap fè yo, ak 
enfòmasyon sou Pi Bon Sikològ Eskolè nan Rhode Island pou 
Ane a, ki soti nan PPSD!

M I Z A J O U  D I S T R I  A

P W O F I L  A N P L WAY E  A

Dokt. Tulani Freeman
Sikològ Lekòl

Sitiye nan: Nathan Bishop Middle School

Te Rejwenn PPSD nan: 2009

Aprann konnen moun ki ekstrawòdinè k ap travay
ak elèv nou yo chak jou!

7 Novanm jiska 11 Novanm se Semèn Nasyonal pou Sikològ 
Eskolè. Kisa sa vle di pou ou antanke yon sikològ eskolè?

Sijè ane sa a se “Together We Shine,” [Ansanm Nou Briye] epi 
mwen panse ke sa vrèman montre pouvwa patenerya. Nou pa 
ka amelyore, ranfòse, oswa bay yon anviwònman ki plis dirab si 
nou pa fè l ansanm. Kominote nou an ranpli ak pwofesyonèl ki 
sitèlman entelijan, angaje nan Providence. Sa vle di, semèn sa a 
se yon opòtinite pou domèn nou an pou fè tout moun konnen 
nan kominote a kilès nou ye, kijan nou ka yon resous, epi pote 
plis koneksyon nan sipò ki disponib yo.  

Kisa ou espere moun yo aprann pandan semèn sa a?

Mwen panse genyen yon move konsepsyon sou sikològ eskolè 
yo oswa manm pèsonèl sipò similè yo sèlman travay avèk 
sèten gwoup elèv. Men mwen genyen yon politik pòt ouvèt 
epi mwen eseye konnen otan elèv ak 
manm pèsonèl mwen kapab. Mwen vle 
yo tout konnen yo ka vini kote m, pote 
yon zanmi ban mwen, yon paran ka 
kontakte m, nenpòt jan yo vle a. Nou 
se yon resous ekstrawòdinè kèlkeswa 
sitiyasyon an epi si nou pa konnen, nou 
gide w nan bon direksyon an. Sikològ 
eskolè yo mete anpil chapo. Epi mwen 
vle tout moun konnen se yon metye ekstrawòdinè pou antre 
ladan, epi se absoliman yon bezwen. Nenpòt jan wòl mwen an 
ka difisil, mwen travay avèk yon gwoup sikològ ekstrawòdinè, 
pwofesè, ak manm pèsonèl soutyen. Mwen pa yon moun ki soti 
Rhode Island men Nathan Bishop ak PPSD te toujou fè m santi 
se lakay mwen. Anpil nan manm pèsonèl mwen te travay avèk 
yo ak manm pèsonèl m ap kontinye travay avèk yo angaje nan 
lavi elèv nou yo ak kominote nou an. Nou menm genyen elèv ki 
dirije pwomès la nan maten, pou bay ton sa a pou timoun ki pi 
jèn yo.  

Kijan ou t ap dekri jounen yon sikològ eskolè?

Se yon ti kras nan tout bagay, se sèten. Kòlèg mwen yo avèk 
mwen ri – nou kòmanse jounen an avèk yon plan, men li souvan 
fini yon fason ki totalman diferan! Pi bon jou mwen yo se lè 
mwen nan reyalite a ak lè m ap m ap travay avèk timoun yo. Sa 
kapab counseling prive, modelizasyon konpòtman nan saldeklas 

la, fè yon evalyasyon, jesyon yon gwoup oswa sa kapab fè 
yon konvèsasyon restoratè. Epitou mwen rezève tan chak jou 
pandan blòk manje midi a pou òganize manje midi trankil mwen 
pou chak klas. Se yon pati nan jounen an kote elèv yo echape 
yo anba ajitasyon sal manje a. Dènyèman nou yo te apwouve 
yon Go Fund Me pou jwèt pandan moman sa a. Nou te rele l 
“Boards for Bored student” [Tablo pou elèv ki soti yo aniye] epi 
timoun yo te santi yo kontan anpil pou genyen tout jwèt klasik 
sa yo pou enteraji avèk yo. Epitou mwen pase anpil tan ap veye 
sou elèv yo pou ankouraje yo pandan tout jounen an epi pou 
pale avèk pwofesè yo konsènan jesyon saldeklas la, plan sipò ak 
lide jeneral pou enteraksyon. 

Kisa ou ta swete plis moun konnen sou travay la? 

Antanke yon sosye nou konsyan anpil sou fason pou sipòte 
bezwen nan sante mantal ak bezwen nan 
sante emosyonèl jou sa yo, men nou pa aji 
ase epi nou pa anseye ase konsènan ak kisa 
li reyèlman sanble. Mwe vle plis konnen 
ke sikològ lekòl yo ka fè patenarya avèk 
paran, pwofesè yo, ak elèv yo pou ranfòse 
konpetans yo. Pandemi an te vrèman mete 
tout moun nan defi epi sa te yon defi pou nou 
te kapab konsilte plis elèv ki gen pwoblèm 
anksyete ak pwoblèm relasyon. Genyen 

manm pèsonèl menm jan ak mwen ki genyen fòmasyon epi ki 
prè pou bay sipò nan yon fason ki pwo-aktif. 

Ki kèk moman ou ka pataje ki te raple w poukisa w ap fè travay sa a? 

Moman sa yo rive souvan! Pafwa se yon souri ou rive resevwa 
nan men yon elèv ki pa souvan fè sa oswa yon bonjou nan 
bouch yon elèv ke mwen finalman sonje non l paske mwen di 
l tout moun bonjou. Nan kòmansman ane sa a, yon travayè 
sosyal nan Hope High School te rele m epi te di m li te 
rankontre yon jèn gason mwen te genyen nan Nathan Bishop. 
Pandan lekòl segondè a li te rankontre anpil difikilte. Mwen te 
travay avèk li chak jou kòm yon sipò regilye. Epi travayè sosyal 
la te di m, “li nan klas 10yèm ane kounye a, epi li te vle rele w 
pou di w mèsi. Ou te ede l santi santiman li yo epi jere yo, epi li 
te di si se pa te grasa ou, li pa t ap anfòm kounye a.”

““Nou pa ka amelyore, 
ranfòse, oswa bay yon 
anviwònman dirab si nou 
pa fè l ansanm.”

Elèv Vartan Gregorian Elementary yo te 
koupe riban nan nouvo sal STEAM yo a.

EKITE NAN LEKÒL PIBLIK PROVIDENCE YO  

Festival Otòn Nathanael Greene
Elèv ak manm pèsonèl yo nan Nathanael Greene Middle 
School te montre mouvman dans yo ak lespri lekòl la nan 
Harvest Festival semèn pase a! Elèv yo te vin kreyatif 
avèk diferan aktivite atizana, tankou pentire sitwouy, epi 
te genyen anpil manje ak amizman. Menm direktè a, Dr. 
Sermons, te danse mizik la! Pa gen okenn pwoblèm pou di 
ke Harvest Festival te yon gran reyisit!

S E L E B R A S Y O N  E L È V  Y O

Apresiyasyon pou Direktè DelSesto a
Oktòb se te Mwa Apresiyasyon pou Direktè yo, epi 
elèv klas 6yèm ane yo nan DelSesto Middle School 
te montre apresiyasyon yo pou direktè Joe Copello 
avèk kèk ilistrasyon ak nòt ki kolorye! Direktè Copello 
se youn nan anpil direktè ekstrawòdinè k ap dirije 
lekòl nou yo nan Distri a, epi elèv yo nan DelSesto 
rekonesan pou tout li fè pou fè lekòl la vin yon espas ki 
san danje epi ki amizan pou aprann.

E l è v  k i  t r a v a y  d i  a k  t a l a n  n o u  y o  a p  f è  b a g a y  a n p i l  b o n  b a g a y  c h a k  j o u .  M e n  j i s  k è k  e g z a n p .

Semèn Lespri nan Classical
Elèv yo ak manm pèsonèl la te montre 
Purple Pride nan Classical pou semèn 
lespri a! Tout moun te vini ansanm sou 
teren foutbòl ameriken an nan fen semèn 
nan pou yon rasanbleman pou soutni 
ekip foutbòl ameriken an anvan jwèt la te 
kòmanse. Se te yon plezi pou wè tout sa 
yo montre lespri lekòl yo a! Go Purple! 

Chwèt Saj nan Young Woods pou Mwa a
Al gade Chwèt Saj sa yo! Yo te chwazi 28 elèv sa yo 
nan Young Woods Elementary antanke pi bon elèv 
nan mwa a pou mwa Oktòb la. Yo adopte konpòtman 
pozitif, epi yo sipòte devlopman kilti nan lekòl la chak 
jou. Kòm yon rekonpans, yo tout te gen dwa ak yon 
manje midi espesyal! Kontinye bon travay la!

Renovasyon nan Hope High School
Genyen gwo chanjman k ap fèt nan Hope High School! 
Lidè edikasyon yo ak lidè eta a te òganize yon konferans 
laprès nan lekòl segondè a semèn pase pou pale sou 
renovasyon yo nan batiman an, ki genyen ladan yon 
antre yo fèk fini ak yon revizyon konplè nan oditoryòm 
nan. Senyò Alberic Acevido ak Evelyn Nimoh te genyen 
chans tou pou pale nan konferans laprès la, ki eksplike 
fason renovasyon ak amelyorasyon yo nan batiman lekòl 
la pral ede nan edikasyon yo. 

N A N  D I S T R I  A

Jeremy Peña Ranpòte World Series MVP la
Felisitasyon pou diplome klas 2015 nan Classical 
High School la ki se Jeremy Peña nan Houston 
Astros, ki te resevwa pri World Series MVP aprè li te 
dirije ekip li nan chanpyona a! Debitan arè-kou (rookie 
shorstop) te deja resevwa pri 2022 ALCS MVP la, 
anvan Seri Mondyal yo. Epitou li se premye Debitan 
arè-kou (rookie shorstop) ki resevwa yon Gan Annò 
nan Lig Ameriken an. Nou pa ka tann pou wè sa l ap 
reyalize nan sezon k ap vini an!

M A K E  K A L A N D R I Y E  W  Y O !

NOUVO SAL STEAM NAN VARTAN GREGORIAN
Elèv yo nan Vartan Gregorian Elementary te koupe riban 
nan Sal STEAM la nan lekòl yo a semèn pase. STEAM 
se yon apwòch pou aprantisaj ki itilize Syans, Teknoloji, 
Art, ak Matematik. Sa ede prepare elèv yo pou edikasyon 
siperyè alavni, epi se yon gwo bagay anplis nan metòd 
aprantisaj ke yo deja ap itilize nan Distri a. Yon remèsiman 
espesyal pou Komisè Angélica Infante Green, Prezidan 
Christina Paxson nan Brown University, kominote Vartan 
Elementary a, ak tout lòt moun ki te rann pwojè sa a 
posib pou elèv nou yo.

FWA KARYÈ AK FAKILTE 360 AK JSEC
Elèv yo nan 360 Academy ak JSEC te patisipe nan yon fwa kolektif pou 
kolèj ak karyè pandan semèn sa a. Diferan kolèj nan zòn nan te vini pou 
montre elèv yo kisa enstitisyon yo a genyen pou ofri. Diferan karyè ak 
diferan antrepriz te reprezante nan fwa a, tankou Lapolis Eta Rhode Island 
nan, Electric Boat, ak plis toujou. Elèv yo te eksplore anpil opsyon diferan 
ki disponib pou yo aprè yo diplome nan lekòl segondè. Lavni an ap briye!

NOUVÈL SODEXO
Klike sou lyen sa a pou rejwenn Gwoup Travay Sèvis Manje pou 
Paran nan PPSD jodia a pou rejwenn rankont chak trimès yo epi bay 
fidbak sou repa lekòl yo!

N O V A N M  M E N I  L E K Ò L  L A

RASANBLEMAN LEKTI AVÈK MALCOLM MITCHELL
Retrete reseptè laj nan New England Patriots Malcolm 
Mitchell te vizite George J. West Elementary School 
epi li te pataje avèk elèv yo enpòtans pouvwa lekti. Li te 
li yon liv pou timoun ke li te ekri avèk elèv yo, epi li te 
siyen pwòp kopi liv elèv yo! Malcolm Mitchell òganize 
rasanbleman pou lekti nan tout peyi a pou pataje 
enpòtans lekti avèk elèv yo. Remèsiman espesyal pou 
Klèb Rotary Providence lan paske li te bay elèv yo liv, ak 
pou paske Malcolm Mitchell te vizite George J. West!

Sipòte Anthony Carnevale 
Nouvo Terendje ki genyen 

tout bagay nan Lekòl Elemantè a!

DINE PAT
11 Novanm 
6:00 p.m.

Tri City Elks Lodge #14
1915 West Shore Road, Warwick, RI

Yo envite tout fanmi ak manm pèsonèl PPSD yo!  
Pou achte tikè vizite:  

https://www.eventbrite.com/e/fall-event- 
pasta-dinner-tickets-440994655887

Pou sipòte dirèkteman:  
https://unlimitedplay.org/.../carnevale-elementary.../

 c FÈT VETERAN  
(PA GEN LEKÒL) 
Vandredi 11 Novanm

 c Lage Bonè 
Mèkredi 16 Novanm

 c RANKONT AVÈK 
KOMISYON LEKÒL LA  
Mèkredi 16 Novanm 

 c FWA SOU CHWA NAN 
LEKÒL 
Jedi 17 Novanm

 c KONJE THANKSGIVING 
(PA GEN LEKÒL) 
23 - 25 Novanm

https://docs.google.com/forms/d/e/1FAIpQLSdKLxhRC4fK-_dOZIdT9a4h5Z58CDOibAnQKGyTgK1g3-36rA/viewform
https://www.abc6.com/classical-alum-jeremy-pena-named-world-series-mvp-leads-astros-to-2022-title/
https://www.abc6.com/classical-alum-jeremy-pena-named-world-series-mvp-leads-astros-to-2022-title/
https://www.wpri.com/news/local-news/providence/chronic-absenteeism-improving-at-providence-schools/
https://www.providencejournal.com/videos/news/2022/10/28/steam/10624615002/
https://turnto10.com/news/local/esek-hopkins-middle-school-support-family-fire-displaced-community-charles-street-providence-pet-children-principal
https://www.abc6.com/former-patriots-wide-receiver-malcolm-mitchell-visits-providence-elementary-school/
https://www.abc6.com/providence-students-back-to-school-with-new-social-emotional-resources/
https://www.providenceschools.org
https://www.providenceschools.org/Page/6034
https://www.providenceschools.org/Page/6034
https://www.thewellcomp.com/chooseschool.aspx
https://youtu.be/F5J8O_oxTwQ
https://www.youtube.com/watch?v=rzxSnGpw6lY
https://forms.office.com/pages/responsepage.aspx?id=wtaJoh87xEuPoGhm_zAAUrET3NAIqkdGh1E5WZ-Us71UMjRBS0NPVkpHSTlMVFJLSloySzFSUzE0VC4u
http://PPSD Parent Food Service Working Group
http://PPSD Parent Food Service Working Group
https://twitter.com/i/status/1584933385507479553
https://www.eventbrite.com/e/fall-event-pasta-dinner-tickets-440994655887
https://www.eventbrite.com/e/fall-event-pasta-dinner-tickets-440994655887
https://unlimitedplay.org/.../carnevale-elementary.../

